
GOUVÈNÈ CUOMO PWOPOZE GWO EKSPANSYON NAN INISYATIV TASTE NY, KI DEZIYEN POU TRIPLE 

LAVANT BRIT FOUNISÈ KAP PATISIPE YO NAN 2015 

 

Pwochen faz pwogram Taste NY la ta klete nan pwogrè ki pase yo ak pozisyone endistri agrikòl Eta 

pou kwasans kontinyèl 

 

Opsyon pou achte sou entènèt ak yon biwo Taste NY nan pati sid la pami etap yo ki te pran pou bati 

sou siksè pwogram nan 

 

Dènye magazen Taste NY kounye a ouvè nan Tèminal Gran Santral 

 

Gouvènè Andrew M. Cuomo jodia te pwopoze yon gwo ekspansyon pou pwochen faz Taste NY, efò siksè 

Eta pou pwomote ekonomi agrikòl New York. Daprè pwopozisyon sa a, ki lajman fikse pou kòmanse nan 

Janvye 2015 epi vize pou triple lavant brit founisè kap patisipe yo ane pwochen, Eta pral travay pou l 

klete siksè pwogram Taste NY jiska jodia epi renouvle sipò l a kiltivatè New York ak pwodiktè atizana yo. 

Ekspansyon pwogram ki pwopoze a gen ladan nouvo opsyon pou achte machandiz sou entènèt ak yon 

“Biwo Taste NY nan Brooklyn” ki dedye pou ranfòse koneksyon ant pwodiktè nan pati nò eta ak 

konsomatè yo nan pati sid eta. Anons sa kowenside avèk ouvèti dènye magazen veritab Taste NY, sa ki 

lokalize nan tèminal Gran Santral nan Vil New York. 

 

“Agrikilti se yon pwen esansyèl nan ekonomi New York–lè kiltivatè ak pwodiktè atizanal nou yo reyisi, li 

tradwi nan aktivite travay ak ekonomik nan kominote yo toupatou nan Eta,” Gouvènè Cuomo te deklare. 

“Nou te lanse pwogram Taste NY pou montre pwodui klas mondyal ke pwodiktè manje ak bwason nou 

yo ap ofri, e nan fè sa nou te ogmante pwofi ak lavant de yon varyete pwopriyetè ti biznis. Kounye a nou 

pral pote sipò nou nan pwochen etap la, epi plante grenn pou kwasans lan kontinye pou sezon kap vini 

yo.” 

 

Nan pwochen faz pwogram Taste NY jan li te pwopoze jodia pa Gouvènè a, yo pral pran yon laj varyete 

aksyon pou klete siksè preliminè maketing ak sipò Eta bay agrikiltè ak pwodiktè New York yo. Wap 

jwenn liste anba pils detay sou pwogram ekspansyon Taste NY: 

• Sitwèb Taste NY pral gen ladan yon redemaraj pou pèmèt acha sou entènèt. Anplis, sitwèb 

mobil I LOVE NY pral elaji pou ofri konsomatè yo opòtinite pou achte manje ak bwason ki 

pwodui nan New York. 

• Afich Taste NY, yo pral ajoute magazen ak distribitè otomatik yo nan tout kanpis SUNY ak 

CUNY yo. 

• Autority Thruway Eta pral elaji òf aktyèl Taste NY a tout 27 plaza vwayaj Thruway yo epi ajoute 

nouvo magazen nan de pwochen ane kap vini yo. 

• Depatman Transpòtasyon Eta pral ajoute nouvo magazen andetay Taste NY nan lokasyon 

stratejik ki fèt pou ogmante opòtinite agro-touris ak ogmante ekspozisyon andetay pou 

pwodiktè agrikòl lokal yo, avèk omwen de nouvo magazen ki sible pou yo acheve sou yon 

peryòd dezan. 

• Plis machin distribitè otomatik Taste NY pral elaji ankò òf pwodui alimantè yo epi stratejikman 

lokalize atravè eta. De pral kòmanse byento nan zòn repo Depatman Transpòtasyon nan 

Binghamton ak Clifton Park, avèk plis ki pwojete sou orizon an nan mwa kap vini yo. Yo pral 

ajoute yon lòt machin distribitè otomatik nan State Capitol ak yon lòt nan Bilding Biwo 

Lejislativ nan Albany apeprè an menm tan. Yo mete plan yo anplas pou elaji sa yo nan lòt 

bilding biwo eta nan New York nan yon avni ki pa twò lwen. 

• Taste NY afiche nan magazen pwodui alkòl yo – aktyèlman ki te pilote nan sis lokasyon – pral 

elaji nan chak rejyon nan eta. Deplwaman konplè ekspansyon sa nan tout eta pral kowenside 

avèk 5yèm ekspozisyon anyèl Asosyasyon Magazen Alkòl nan Eta New York nan Albany ak 

Rochester nan dat 14 ak 16 oktòb. Plizyè douzèn lòt magazen pral resevwa imedyatman 

materyèl maketing Taste NY nan aktivite sa yo e yo pral kapab afiche yo pandan sezon fèt ki 

pral vini an. 

• Yon nouvo aplikasyon mobil pral pibliye byento atravè I LOVE NY ki te deziyen atraksyon Taste 

NY ki soti toupatou nan eta 

• Depatman Agrikilti ak Mache Eta pral egalman travay avèk Food Export USA ak Devlopman 

Empire Starte pou asire enklizyon pwodui manje ak bwason nan misyon komèsyal ki te anonse 

pa twò lontan de sa ki te idantifye nan somè Global NY Gouvènè a 

• Yon nouvo zèl sid Depatman Agrikilti ak Mache, ke yo rele biwo Taste NY nan Brooklyn, pral 

pwomote devlopman ekonomik agrikòl ak ranfòse koneksyon ant pwodiktè nan nò yo ak 

konsomatè nan sid yo. 

 

Taste NY nan Tèminal Grand Central 

 

Nan Fevriye 2014, Gouvènè a te anonse selesyon de Yon Madam diven ak jaden rezen kòm operatè sit 

Taste Ny nan tèminal Gran Santral. Magazen an, sa ki ofri pwodui ki asosye avèk apeprè 50 diferan mak 

New York, se premye nan kalite sa nan yon stasyon chemendefè nan Eta New York. Magazen an premye 

ouvè pòt li pou yon ouvèti dous nan wikenn ki sot pase a.  

 

Gabriella Purita, Manadjè Biznis nan magazen Taste NY nan stasyon Gran Santral, te deklare, “Magazen 

sa a te preske gen yon lane nan fabrikasyon. Nou te travay di pou prepare pou ouvèti l e nou pat ka pi 

kontan paske magazen an pare kounye a pou biznis. Dezi nou se pou non sèlman ekspoze moun yo a 

pwodui yo ki soti toupatou nan New York, men pou pèmèt yo aprann plis osijè richès pwodiktè agrikòl 

yo nan eta. Nou vle pou magazen sa vin yon pwomosyon agro-touris ak yon sant enfòmasyon la nan kè 

estasyon Gran Santral.” 

 

Nan yoni jou patikilye, plis pase 750,000 moun te vwayaje jiska Gran Santral ak nan zòn avwazinan yo, 

bay yon gwo opòtinite pou pwodiktè yo nan Eta New York montre pwodui yo. Magazen Taste NY la ap 

okipe 460 pye kare espas sou kote lwès Tèminal ki sou kote Biltmore Room lan anfas Track 37. Objektif 

magazen an se pou ekspoze vizitè yo a pwodiktè yo nan zòn yo nan eta.  

 

Pwodui Taste NY yo nan magazen an pral fè wotasyon sou yon baz sezon e li pral gen ladan: sirèt, 

pwodui letye, bwason, diven, byè atizanal, sòs, siwo erab ak manje goute yo. Yo pral fè sesyon 

echantiyon regilyèman nan nouvo antrepriz sa a. Anplis, pwodiktè agrikòl yo pral vizite chak fwa 

magazen an pou bay vizitè yo eksplikasyon sou fason pwodui yo fabrike, pandan egalman lap bay 

echantiyon nan pwodui Taste NY yo.  

 

Komisyonè Agrikilti Eta Richard A. Ball te deklare, “Plis moun ap wè epi goute pwodui agrikòl New York, 

yo pi kontan osijè yo. Inisyativ Taste NY Gouvènè Cuomo ap ouvè nouvo pòt pou agrikilti nan eta, e 

mwen pa gen dout ke dènye inisyativ sa nan tèminal Gran Santral pral yon gwo siksè.”  

 

Prezidan MTA ak PDG Thomas F. Prendergast te deklare, “Tèminal Gran Santral se pa sèlman youn nan 

bèl sant transpò ki pi aktif nan mond lan; li se egalman youn nan kote ki pi frekante nan vil New York ak 

yon destinasyon pou vwayajè, touris, achtè ak dine. Nou kontan anpil paske magazen Taste NY rejwenn 

lis apwovizyonè manje ak bwason nou an nan Gran Santral, prezante sèlman yon ti echantiyon nan 

jenerozite agrikòl Eta New York. Depi Gouvènè Cuomo te lanse pwogram Taste NY la, MTA te yon patnè 

agresif nan maketing pwodui eta, entwodui ak pwomote byè Eta New York, diven ak bwason pou kliyan 

Metro North yo nan charyo bwason e li lokalize nan platfòm tren yo. Nan ane ki sot pase a, nou te vann 

preske $600,000 nan pwodui sa yo. Nap rete tann pou magazen Taste Ny pote plis pwodiktè Eta New 

York nan mache vil New York epi atire plis kliyan ki pral aprann konnen ak valorize pwodui yo.” 

 

Dean Norton, Prezidan Biwo Fèm New York, te deklare “Taste NY se yon pati enpòtan nan motè 

ekonomik lan pou fèm nou yo, e nou te tire l nan stasyon Gran Santral se yon avanti enteresan. Sèlman 

kèk blòk de Broadway, fèm nou yo pral nan sant sèn lan, ekpoze plizyè milye moun anplis chak jou pou 

kalite manje ak bwason ki fèt nan pati nò a ak nan Long Island. Biwo Fèm New York apresye inisyativ 

maketing kontinyèl Gouvènè a nan ede grandi ekonomi agrikòl nou an.” 

Magazen Taste NY nan tèminal Gran Santral se dènye magazen ki ouvè nan yon sant transpòtasyon New 

York. Magazen ki egziste deja yo gen ladan: antrepriz nan Sant Konvansyon Jacob K. Javits; Ayewopò JFK, 

LaGuardia ak MacArthur; Mache Taste NY nan Todd Hill, ki lokalize nan Taconic State Parkway; magazen 

Taste NY yo nan zòn repo New Baltimore ak Chittenango nan New York State Thruway; ak Mache Taste 

NY, te ouvè pandan tout 12 jou yo nan Gwo Fwa Eta New York. Nan 2014, total lavant brit nan pwodui 

NY yo soti nan evènman Taste NY ak magazen kap monte yo a apeprè $1.5 milyon dola.  

 

Pou jwenn plis enfòmasyon sou Taste NY, ale nan sitwèb www.taste.ny.gov. 

